
Rat ir-rikors ta’ Emanuel Ciantar li, permezz tieghu, ghar-

ragunijiet fih premessi talab lil din il-Qorti biex tiehu konjizzjoni 

tal-Atti li gia hemm quddiemha fil-kawza precitata, bl-

applikazzjoni tal-Artikolu 281 tal-Kap. 12 tirrevoka totalment 

jew in parti u cioe’ ghallinqas fl-esekuzzjoni mmedjata tieghu l-

Mandat riferit fl-ismijiet HSBC Bank Malta plc vs Emanuel 

Ciantar et bin-Numru 1369/12. 

 

Rat it-twegiba ta’ HSBC Bank Malta plc li, ghar-ragunijiet fiha 

spjegati ssottometta illi t-talbiet tar-rikorrenti ghandhom jigu  

 

 

michuda u jigu ddikjarati bhala frivoli u vessatorji, bl-ispejjez 

kontra tieghu. 

 

Rat id-dokumenti esibiti. 

 

Rat in-nota ta’ sottomissjonijiet tar-rikorrenti. 

 

Semghet lid-difensuri jittrattaw ir-rikors. 

 

Ikkunsidrat illi permezz ta’ dan ir-rikors Emanuel Ciantar 

qieghed jitlob lil din il-Qorti tissospendi l-esekuzzjoni ta’ 

mandat ta’ zgumbrament mahrug fil-konfront tieghu minn 

HSBC Bank (Malta) plc li favur tieghu gie liberat il-garage 

mertu ta’ din il-procedura, dan wara procedura ta’ subbasta. 

Innotat illi r-rikors odjern huwa s-seba’ tentattiv tar-rikorrenti 

biex jissospendi l-proceduri ezekuttivi fil-konfront tieghu.  Fit-

tentattivi kollha precedenti t-talbiet tieghu kollha gew michuda. 

 

Ikkunsidrat illi l-Art. 281 tal-Kap.12 jipprovdi illi: 

 

“Mingħajr preġudizzju għal kull jedd ieħor taħt din il-liġi jew 

xi liġi oħra, persuna kontra min jinħareġ att eżekuttiv jew 

xi persuna oħra interessata, tista’ tagħmel rikors li jkun fih 

is-sottomissjonijiet kollha li tista’ tkun tixtieq tagħmel 

flimkien mad-dokumenti kollha li jsostnu r-rikors lil dik il-

qorti li tkun ħarġet dak l-att fejn titlob li l-att eżekuttiv 

jitħassar, sew għal kollox jew f’parti minnu biss, għal 

raġuni valida skont il-liġi.” 

 

Din il-Qorti diversament presjeduta fil-kawza Ludwig Limited vs 

Degiorgio Philip George et (12 ta’ Lulju 2012) irriteniet illi: 

 

“[ir-rimedju] kontemplat fl-artikolu 281 hu mmirat ghall-

istronkar tal-att ezekuttiv innifsu … u dan minhabba 

mankanza fl-att ezekuttiv innifsu u mhux minhabba 

xi kontestazzjoni fuq il-mertu (ara Edward Pace v 

Michael Sultana, Prim Awla, 05.05.2005) [emfazi 

mizjuda].” 

 

 

Fil-kawza citata Pace vs Sultana (5 ta’ Mejju 2005) il-Qorti 

spjegat: 

“Illi l-ligi ma tghidx x’tista tkun “raguni valida skond il-ligi”, 

li nsibu fl-imsemmi artikolu.  Madankollu, in generali, jista’ 

jinghad li mandat jista’ jsir biss jigi attakkat kemm-il darba 

jkun inhareg minn Qorti zbaljata jew jekk ikun hemm xi 

difett fil-forma.  Meta l-ligi riedet tfisser f’liema cirkostanzi 

jista’ jintalab il-hrug ta’ kontro-mandat, dan qalitu u fissritu 

b’reqqa, per ezempju, fl-artikolu 836, li jitkellem dwar 

Mandati kawtelatorji.  Il-Mandat mertu ta’ l-kawza prezenti 

m’huwiex Mandat kawtelatorju.” 

 

Il-Qorti tirreferi inoltre ghal Vella vs Lloyds’ Malta Limited 

(30.10.2003). 

 

Ebda difett ma gie allegat fil-mandat mertu ta’ din il-procedura.  

Il-lanjanzi tar-rikorrenti kollha jirreferu ghal allegati nuqqasijiet 

fil-procedura ta’ subbasta li minnha gie liberat il-fond favur il-

Bank HSBC.  It-talbiet tieghu fir-rigward jibqghu ghalhekk 

impregudikati, kif anki ddegretat il-Qorti diversament 

presjeduta fis-17 ta’ Novembru 2014: 

 

“Billi dina l-Qorti già ddegretat diversi drabi illi ma hemm 

xejn x’jostakola mill-prosegwiment tal-ezekuzzjoni tal-

mandat, tichad it-talba bla pregudizzju tad-drittijiet tad-

debitur fil-kawza civili 565/13.” 

 

Din il-Qorti hi tal-istess fehma. 

 

Ghaldaqstant il-Qorti tiddisponi mir-rikors billi filwaqt li 

tirrevoka d-digriet taghha tal-1 ta’ Dicembru 2014 fejn it-talba 

kienet intlaqghet provvizorjament, tichad definittivament it-

talbiet ta’ Emanuel Ciantar kontenuti fir-rikors tieghu tas-26 ta’ 

Novembru 2014. 

 

 

 

 

 

L-ispejjez ta’ din il-procedura jithallsu kollha minn Emanuel 

Ciantar. 

 

 

 

< Sentenza Finali > 

 

---------------------------------TMIEM--------------------------------- 


